საქართველოს გარემოს დაცვისა და სოფლის მეურნეობის სამინისტროს

შპს „აგროინვესტი “(საიდენტიფიკაციო კოდი: 402172724) ფლობს 194 ჰა მიწის ფართობს, თეთრიწყაროს მუნიციპალიტეტის, სოფ. ხაიშის მიმდებარედ. აღნიშნიშნული ფართობიდან 70 ჰა ტერიტორია არ ირწყვება, ხოლო დანარჩენი 124 ჰა ირწყვება ალგეთის წყალსაცავიდან, არსებული სამელიორაციო სისტემის საშუალებით.

იმისათვის, რომ გაიზარდოს 70 ჰა მიწის ფართობის მოსავლიანობა აუცილებელია მიყვანილ იქნას სარწყავი წყალი, ამ მიზნის განხორცილებეისათვის, ოპტიმალური ვარიანტია მდინარე ხრამიდან სარწყავი წყლის ამოტუმბვა.

შესაბამისად პროექტი მიეკუთვნება საქართველოს კანონის „გარემოსდაცვითი შეფასების კოდექსის “მე-2 დანართით განსაზღვრული საქმიანობების ნუსხას, კერძოდ: პუნქტი 1.3. სამელიორაციო სისტემის მოწყობა და ექსპლუატაცია. კანონის მოთხოვნით საქმიანობა ექვემდებარება კოდექსის მე-7 მუხლით გაწერილ სკრინინგის პროცედურას.

ზემოაღნიშნულის შესაბამისად ამავე მუხლის მე-2 პუნქტის მოთხოვნის საფუძველზე წარმოგიდგენთ სკრინინგის განცხადებას შესაბამისი ანგარიშით, თეთრიწყაროს მუნიციპალიტეტში სოფ. ხაიშთან სამელიორაციო სისტემის მოწყობა-ექსპლუატაციისთვის.

მოგმართავთ, საქართველოს კანონის „გარემოსდაცვითი შეფასების კოდექსისკოდექსის მე-7 მუხლის მე-4 პუნქტის შესაბამისად და წარმოგიდგენთ:
· ინფორმაცია დაგეგმილი საქმიანობის შესახებ;

· ინფორმაცია დაგეგმილი საქმიანობის მახასიათებლების, განხორციელების ადგილისა და შესაძლო ზემოქმედების ხასიათის შესახებ.

გთხოვთ განიხილოთ წარმოდგენილი დოკუმენტაცია და მიიღოთ გადაწყვეტილება იმის თაობაზე, ექვემდებარება თუ არა დაგეგმილი საქმიანობა გზშ-ს.

ამასთანვე ვთვლით, რომ წერილის დანართში წარმოდგენილი ინფორმაცია საკმაოდ დეტალურად ასახავს პროექტის გახორციელების შედეგად მოსალოდნელ გარემოზე ზემოქმედების საკითხებს.

პატივისცემით,

ვლადიმერ ბაკურაძე

შპს „აგროინვესტი “-ს დირექტორი

თეთრიწყაროს მუნიციპალიტეტში სოფელ ხაიშთან 70 ჰა ტერიტორიისთვის სამელიორაციო ქსელის (სიგრძით 800 მ) მოწყობის და ექსპლუატაციის პროექტის სკინინინგის განაცხადის

1 შესავალი
პროექტის მიზანს წარმოადგენს თეთრიწყაროს მუნიციპალიტეტში მდებარე 70 ჰა მიწის ფართობის სარწყავი წყლით უზრუნველყოფა, რისთვისაც დაგეგმილია არსებული 3600 მ3 ოდენობის წყლის რეზერუარის ექსპლუატაცია. იგი დაერთებული იქნება მდინარე ხრამთან დაახლოებით 0.8 კმ სიგრძის მილსადენით (იხილეთ ნახაზი 2.1 - ტერიტორიის სიტუაციური სქემა).
აღნიშნული ინფრასტრუქტურისთვის შერჩეულია ყველაზე ოპტიმალური მარშრუტი, რაც გულისხმობს სოციალურ და ბუნებრივ გარემოზე მინიმალური ზემოქმედების გავლენას.

დღესდღეობით საქართველოს მთავრობის გადაწყვეტილებით, ქვეყანაში ერთერთი პრიორიტეტი დარგია სოფლის მეურნეობა, კერძოდ მემცენარეობა, რომლის განვითარებისათვის აუცლებელია შესაბამისი ინფარასტრუქტურის მოწყობა, მათ შორის სამელიორაციო სისტემა.

ამჟამად აღნიშნული მიწის ნაწილზე, კერძოდ 143 ჰა ტერიტორიაზე დათესილია ხორბალი, ხოლო დანარჩენ ფართობზე იგეგმება მრავაწლიანი კულტურის გაშენება, სახელმწიფოს დახმარებით.
უნდა აღინიშნოს, რომ ჩვენ საკუთრებაში არსებული ფართობის 124 ჰა ირწყვება, საქართველოს მელიორაციის ალგეთის წყალსაცავიდან, (არსებული სამელიორაციო სისტემა მოეწყო გასული საუკუნის 80-იან წლებში) დარჩენილი ფართობებისთვის გადაწყდა დამატებითი ჰიდროტექნიკური წყალშემკრები ნაგებობის მოწყობა, რომელიც ასევე უნდა შევსებულიყო მდ. ალგეთიდან, თუმცა მდ. ალგეთის მცირე დებეტის გამო მელიორაციის მხრიდან საჭირო პერიოდში წყალი მოგვეწოდება ისედაც დიდი შეფერხებით. ჰიდროტექნიკური წყალშემკრები ნაგებობა მოწყობილია თუმცა ამ ეტაპზე არ გახლავთ დაერთებული სამელიორაციო სისტემასთან.
საპროექტო სამელიორაციო სისტემის მიზანია შევავსოთ სარწყავი წყლის დანაკლისი, ალგეთის წყალსაცავიდან შეფერხებით წყლის მოწოდებისას და აგრეთვე სრულად გავასარწყაოთ 70 ჰა ტერიტორია, რომელიც ამჟამად საერთოდ არ ირწყვება. 
პროექტი მიეკუთვნება საქართველოს კანონის „გარემოსდაცვითი შეფასების კოდექსის “მე-2 დანართით განსაზღვრული საქმიანობების ნუსხას, კერძოდ: პუნქტი 1.3. სამელიორაციო სისტემის მოწყობა და ექსპლუატაცია. შესაბამისად საქმიანობა ექვემდებარება კოდექსის მე-7 მუხლით გაწერილ სკრინინგის პროცედურას და საჭიროა საქართველოს გარემოს დაცვისა და სოფლის მეურნეობის სამინისტროში სკრინინგის განაცხადის წარდგენა.

ზემოაღნიშნულიდან გამომდინარე მომზადდა წინამდებარე ანგარიში, რომელიც წარმოადგენს სკრინინგის განაცხადის დანართს და შესაძლებლობისამებრ მაქსიმალურად ასახავს ინფორმაციას პროექტის განხორციელების შედეგად გარემოზე მოსალოდნელი ზემოქმედების შესახებ.  მათ შორის ანგარიშში განხილულია გარემოსდაცვითი შეფასების კოდექსის მე-7 მუხლის მე-6 პუნქტში ჩამოთვლილი კრიტერიუმები, რის საფუძველზეც სამინისტრო იღებს გადაწყვეტილებას გზშ-ს საჭიროებასთან დაკავშირებით.

ინფორმაცია საქმიანობის განმახორციელებელი კომპანიის შესახებ მოცემულია ცხრილში 1.1.

ცხრილი 1.1. საკონტაქტო ინფორმაცია

	საქმიანობის განმხორციელებელი კომპანია
	შპს „აგროინვესტი“

	კომპანიის იურიდიული მისამართი
	საქართველო, ქ. თბილისი, ვაჟა ფშაველას 83/11

	საქმიანობის განხორციელების ადგილის მისამართი
	თეთრიწყაროს მუნიციპალიტეტი სოფ. ხაიში

	საქმიანობის სახე
	სამელიორაციო სისტემის მოწყობა ექსპლუატაცია

	კომპანიის საკონტაქტო მონაცემები:
	

	საიდენტიფიკაციო კოდი
	ს/კ 402172724

	ელექტრონული ფოსტა
	Zezva67@gmail.com

	საკონტაქტო პირი
	ზეზვა ობგაიძე

	საკონტაქტო ტელეფონი
	+995 599294460

	საკონსულტაციო კომპანია:
	შპს „GNCorporation“


2 პროექტის ადგილმდებარეობა და საპროექტო ტრასის აღწერა

როგორც უკვე აღვნიშენთ, საპროექტო ტერიტორია მდებარეობს თეთრიწყაროს მუნიციპალიტეტში, სოფ. ხაიშის მიმდებარედ, ტერიტორია დაუსახლებელია და ძირითადად წარმოადგენს სახნავ-სათეს მიწებს, უახლოესი საცხოვრებელი სახლი გვხდება დაახლოებით 1.6 კმ-ში, სოფ. ნახიდური და 1.9 კმ-ში, სოფ. ხაიში (იხ. სიტუაციური რუკა).
პროექტი ითვალისწინებს არსებული 3600 მ3 მოცულობის წყლის რეზერუარის ექსპლუატაციას (მიახლოებითი კოორდინატები: X474070 Y4593692, ზღვის დონიდან 562 მ სიმაღლეზე), რომელიც დაერთებული იქნება 200 მმ-იანი დიამეტრის, დაახლოებით 0.8 კმ სიგრძის მილსადენის მეშვეობით მდ. ხრამთან, სადაც მოეწყობა სატუმბი სადგური (დაახლოებით X 473846 Y 4592973 კოორდინატზე, ზღვის დონიდან 422 მ სიმაღლეზე). ტერიტორიის გრძივი პროფილები მოცემულია დანართში 2.

საპროექტო ინფრასტრუქტურული ნაგებობა არ კვეთს ზედაპირული წყლის ობიექტს. უნდა აღინიშნოს, რომ წყლის რეზერუარი უკვე მოწყობილია და მის განთავსების ადგილას დამატებითი სამუშაოების, როგორიცაა ნიადაგის ნაყოფიერი ფენის მოხსნა, მიწის სამუშაოები და სხვა,  ჩატარება არ იგეგმება, აღნიშნული ნაგებობა უნდა გამოყენებულიყო, მდ. ალგეთიდან სამელიორაციო სისტემით წლყით შევსებისთვის.  

რაც შეხება მილსადენის ტრასას: ტრასის პირველ მონაკვეთზე, დაახლოებით 200-230 მ სიგრძეზე ნიადაგში ნაყოფიერი ფენა არ გვხდება გარდა სატუმბი სადგურისა. რაც შეეხება მეორე მონაკვეთს, (დაახლოებით 350-400 მ სიგრძეზე) წარმოადგენს საძოვარს, სადაც გვხდება დაახლოებით 10-15 სმ სისქის ნიადაგის ნაყოფიერი ფენა. მილსადენის დანარჩენი მონაკვეთი, რეზერუარამდე, ემთხვევა არსებულო გრუნტის გზას. აქ ჰუმუსოვანი ფენა არ გვხდება. ტერიტორიის სიახლოვეს არ გვხდება დაცული ტერიტორიები. აღსანიშნავია, რომ მილსადენის ტრასა, დაახლოებით 100 მ სიგრძეზე, კვეთს სატყეო ფონდის მიწებს. თუმცა აღნიშნულ ტერიტორიაზე წარმოდგენილია, მხოლოდ ბუჩქნარი მცენარეულობა.

საპროექტო დერეფნის სიტუაციური სქემა მოცემულია ნახაზზე 2.1.

წყლის რეზერუარი წარმოადგენს, გრუნტის წყალსაცავს, (არა ბეტონის ნაგებობას). მისი ზომებია 30 მ X 30 მ X 4 მ და ჩაფენილია გეო-მემბრანა. 

რეზერუარის    მიმდებარედ    მოეწყობა    დაბალწნევიანი    სატუმბო    სადგური, რომელიც უზრუნველყოფს, აღნიშნული ტერიტორიის წვეთოვანი სისტემით მორწყვას. 
სურათი 2.2. მილსადენის საწყისი მონაკვეთის განთავსების ტერიტორიის ხედები

აღსანიშნავია, რომ მილსადენის ტრასა რეზერუარიდან X473960 Y4593168 კოორდინამატამდე ერთგვაროვანია, ხოლო აღნიშნული წერტილის შემდეგ დაახლოებით 200-230 მ სიგრძეზე, მდინარე ხრამის ნაპირამდე, მილსადენი ეშვება დამრეც ფერდობზე. 
სურათი 2.3. მილსადენის ტრასის ბოლო მონაკვეთის ტერიტორიის ამსახველი ფოტო მასალა

მდინარე   ხრამის   მიმდებარედ   მოეწყობა   მაღალი   წნევის   სატუმბი   სადგური, რომელსაც საშუალება აქვს 196 მ სიმაღლეზე 1 საათში 90 ტ წყლის ამოტუმბვის.  სატუმბი სადგურის მიმდებარედ საჭირო იქნება 3 მ სიღრმის ჭის მოწყობა. მასში ჩალაგებული იქნება ბეტონის რგოლები საიდანაც ტუმბოები ამტუბავენ წყალს. იქნება 2 ტუმბო, რომელთაგანაც 1 იქნება სათადარიგო. სადგურის ფართია დაახლოებით 28 მ2.
სურათი 2.4. სატუმბო სადგურის განთავსების ტერიტორიის სურათები

[image: image26.jpg]


[image: image3.jpg]



ნახაზი 2.1.საპროექტო დერეფნის სიტუაციური სქემა 

3 პროექტის აღწერა
პროექტით გათვალისწინებულია სარწყავი სისტემის მოწყობა მდინარე ხრამიდან სატუმბი სადგურის საშუალებით თეთრიწყაროს მუნიციპალიტეტსი სოფ. ხაიშის მიმდებარე ტერტიტორიმადე, საერთო სიგრძით 800 მ.
პროექტის ტექნიკური გადწყვეტილებები დამუშავებულია საქართველოში მოქმედი სამშენებლო ნორმებისა და წესების (Снип 2.04.02-84 Водоснабжение. Наружные сети. ცხრ.3) მოთხოვნათა შესაბამისად და ადგილობრივი პირობების გათვალისწინებით მორწყვის ნორმად მიღებულია   1.5-5 ლ/დღ. ღ ერთ   კვადრატულ   მეტრზე.   ობიექტის   სარწყავი       სისტემა განეკუთვნება მესამე კატეგორიას.

მორწყვის პროცესი დღეღამის განმავლობაში შეიძლება განვახორციელოთ 2-ჯერ, დილით 6 სთ- დან 10 სთ-მდე და საღამოს 18 სთ-დან 22 სთ-მდე. ანუ 8 საათის განმავლობაში. იმის გათვალისწინებით, რომ დაგეგმილია თვეში მაქსიმუმ 10 დღის განმავლობაში ტერიტორიის მორწყვა (წყლის ამოღების გეგმა-გრაფიკი იხილეთ ცხრილში 3.1.) სულ წლის განმავლობაში საჭირო იქნება 64 800 ტ. წყლის ამოტუმბვა მდ. ხრამიდან. აქვე უნდა განიმარტოს, რომ აღნიშნული რაოდენობის წყალი საჭირო იქნება ატმოსფერული ნალექის არასებობის შემთხვევაში, რაც წარმოუდგენელია.
ცხრილი 3.1 წყლის ამოღების გეგმა-გრაფიკი მდ. ხრამიდან
	თვე
	ივნისი
	ივლისი
	აგვისტო

	მოწყვის ჯერადობა
	7
	7
	7

	წყალაღება ტონა
	21,600
	21,600
	21,600

	წყალაღება დღე
	10
	10
	10


3.1 სარწყავი სისტემა და ქსელი

წყლის მიწოდების უზრუნველყოფის მიხედვით, წყალმომარაგების სისტემა ნორმების თანახმად მიღებულია მესამე კატეგორიის, რომლის დროსაც დასაშვებია წყლის მიწოდების შემცირება არაუმეტეს 30 % და შემცირების ხანგრძლიობა არ უნდა აღემატებოდეს 15 დღეს. საერთო სქემა ასეთია: წყალი სატუმბი სადგურის (იხ. ნახაზი 3.1.1.) დახმარებით მდინარიდან მიწისქვეშა მილსადენის   მეშვეობით   მიედინება   სუფთა   წყლის არსებულ რეზერვუარში, მილსადენის ჩასადებად მოეწყობა 0,8 მ სიღრმის და 0.5 მ სიგანის ტრანშეა (იხ. ნახაზი 3.1.2.). აღსანიშნავია, რომ მილსადენის ტრასაზე მოეწყობა 5 ცალი ჭა, მათ შორის გათვალისწინებულია 1 ვანტუზის ჭა. (იხ. ნახაზი 3.1.4) ზემოხსენებული რეზერუარი მდებარეობს საქმიანობის განმახორციელებლის საკუთრებაში არსებულ შემოღობილ და დაცულ ტერიტორიაზე. სატუმბი სადგურში არსებული აგრეგატების საშუალებით (ეწყობა 1 მუშა და ერთი სათადარიგო) წყალი 422 მ ნიშნულიდან   200 მმ-იანი პლასტმასის მილდენით 800 მ მანძილზე მიეწოდება (წარმადობა 25 ლ/წმ, აწევის სიმაღლე 196 მ) 562 მ ნიშნულზე განთავსებულ სარეგულაციო რეზერვუარს, რომლის მოცულობაა 3600 მ3 (ზომებით 30*30*4).
რეზერვუარიდან   წყალი მიეწოდება წვეთოვან სარწყავ სისტემას პლასტმასის მაგისტრალური წყალდენით, მცირე სატუმბი სადგურის გამოყენებით.
3.2 სამშენებლო სამუშაოების ორგანიზაცია

პროექტის მასშტაბებიდან გამომდინარე იგი არ მოითხოვს განსაკუთრებულ ძალისხმევას დროებითი სამშენებლო ინფრასტრუქტურის მოწყობის თვალსაზრისით. სულ სამშენებლო სამუშაოები მაქსიმუმ 2 თვე გაგრძელდება. პროექტის მშენებლობაში დასაქმებულთა საერთო რაოდენობა იქნება 5 ადამიანი. სამუშაოების მნიშვნელოვანი ნაწილი შესრულდება არამექანიზირებული მეთოდით (მათ შორის, შედარებით რთული რელიეფის მქონე მონაკვეთებში ტრანშეის გაყვანა მოხდება მუშახელის მიერ). აქედან გამომდინარე დამოუკიდებელი სამშენებლო ბანაკის მოწყობა გათვალისწინებული არ არის.

ნახაზი 3.1.1 სატუმბი სადგური
გეგმა
[image: image5.emf]
ჭრილი

ჭრილი

ნახაზი 3.1.2 მილსადენის ტრანშეის განივი კვეთები

ნახაზი 3.1.3 საპროექტო ჭები
[image: image10.emf]

4 საქმიანობის შედეგად მოსალოდნელი ზემოქმედებების აღწერა

საქმიანობის სპეციფიურობიდან გამომდინარე წინამდებარე დოკუმენტში განხილულია შემდეგი სახის ზემოქმედებები/რისკები:

· მავნე ნივთიერებების გაფრქვევა ატმოსფერულ ჰაერში;
· ხმაურის და ვიბრაციის გავრცელება;

· ზემოქმედება გეოლოგიურ გარემოზე;

· ზემოქმედება წყლის გარემოზე;
· ზემოქმედება ნიადაგის ნაყოფიერ ფენაზე და გრუნტის ხარისხზე;

· ზემოქმედება ბიოლოგიურ გარემოზე;

· ნარჩენები;

· შესაძლო ვიზუალურ-ლანდშაფტური ცვლილება;
· ზემოქმედება ადამიანის ჯანმრთელობაზე.

ასევე გარემოსდაცვითი შეფასების კოდექსის მე-7 მუხლის მე-6 პუნქტის გათვალისწინებით წინამდებარე დოკუმენტში შევეხებით:

· საქმიანობის მასშტაბს;
· არსებულ საქმიანობასთან ან/და დაგეგმილ საქმიანობასთან კუმულაციური ზემოქმედების რისკებს;

· ბუნებრივი რესურსების (განსაკუთრებით – წყლის, ნიადაგის, მიწის, ბიომრავალფეროვნების) გამოყენება;

· საქმიანობასთან დაკავშირებული მასშტაბური ავარიის ან/და კატასტროფის რისკებს;

· დაგეგმილი საქმიანობის თავსებადობას ჭარბტენიან ტერიტორიასთან; შავი ზღვის სანაპირო ზოლთან; 
· ტყით მჭიდროდ დაფარულ ტერიტორიასთან;
· დაცულ ტერიტორიებთან; 
· მჭიდროდ დასახლებულ ტერიტორიასთან; 
· კულტურული მემკვიდრეობის ძეგლთან და სხვა ობიექტთან;

· ზემოქმედების ტრანსსასაზღვრო ხასიათს;
· ზემოქმედების შესაძლო ხარისხს და კომპლექსურობას.

ყველა ჩამოთვლილი საკითხი შეძლებისდაგვარად დეტალურად განხილულია მომდევნო პარაგრაფებში.

4.1 მავნე ნივთიერებების გაფრქვევა ატმოსფერულ ჰაერში

ატმოსფერულ ჰაერში მავნე ნივთიერებების გაფრქვევა სამშენებლო სამუშაოებს და მისი მიმდინარეობის დროს შესაბამისი ტექნიკის/ტრანსპორტის გამოყენებას უკავშირდება. თუმცა უშუალოდ რეზერუარის და მილსადენის მოწყობის პროცესში სამშენებლო ტექნიკის გამოყენება იქნება დაბალი ინტენსივობის (სამუშაოების მნიშვნელოვანი ნაწილი ხელით შესრულდება). ამას გარდა აღსანიშნავია მიწის სამუშაოები, რომელიც უკავშირდება არაორგანული მტვრის გავრცელებას.

უნდა აღინიშნოს საქმიანობის განხორციელების ადგილმდებარეობის სპეციფიკაც: რომ მოსახლეობა საკმაოდ დიდი მანძილით (მინიმუმ 1 კმ) არის დაშორებული.

იმის გათვალისწინებით, რომ სამშენებლო სამუშაოები იწარმოებს შეზღუდულ ვადებში და საპროექტო ტერიტორიის სიახლოვეს არ გვხდება საცხოვრებელი ზონა შეიძლება ითქვას, რომ სამშენებლო სამუშაოების პროცესში ატმოსფერულ ჰაერში ემისიებით გამოწვეული ზემოქმედების არ ექნება მნიშვნელოვანი. განსახილველი საქმიანობის შედეგად ატმოსფერული ჰაერის ხარისხზე ზემოქმედება შეიძლება შეფასდეს, როგორც უმნიშვნელო და ამ თვალსაზრისით განსაკუთრებული ღონისძიებების გატარება საჭირო არ არის.

სამელიორაციო სისტემის ექსპლუატაცია მავნე ნივთიერებათა ემისიებს არ უკავშირდება.
4.2 ხმაურის და ვიბრაციის გავრცელება

ისევე, როგორც ემისიების შემთხვევაში, მხედველობაში მისაღებია საპროექტო დერეფნის ძირითადი ნაწილის დაშორება ადგილობრივი მოსახლეობიდან და სამშენებლო სამუშაოების (განსაკუთრებით ხმაურის და ვიბრაციის გამომწვევი სამუშაოების) მცირე მოცულობა.

რაც შეეხება ექსპლუატაციის ეტაპს:    შეილება გამოვყოთ ტუმბოების ხმაური და ვიბრაცია, თუმცა იმის გათვალისწინებით, მთლიანი სატუმბო სისტემა მოეწყობა დახურულ შენობაში, ხმაურის და ვიბრაციის გავრცელება გარემოში პრაქტიკულად მოსალოდნელი არ არის.

4.3 ზემოქმედება გეოლოგიურ გარემოზე
4.4 ზოგადი მიმოხილვა
საკვლევი ტერიტორია მდებარეობს თეთრიწყაროს რაიონი სოფ. ხაიშის ტერიტორიზე და ნაწილობრივ ბოლნისის რაიონი სოფ. ნახიდურის ტერიტორიზე მდებარე მდ. ხრამის ხეობის მარცხენა ფერდობზე. მაღალი წნევის სატუმბი სადგური იდგმება მდ. ხრამის მარცხენა ნაპირზე. მილსადენის ტრასა მიუყვება აღნიშნული ნაპირის ფერდობს, მის თავზე მდებარე კლდოვან კლიფს კვეთს და ადის თეთრიწყაროს პლატოს ზედაპირზე. ამის შედეგ გრძელდება საკვლევი ტერიტორიის ბოლოში მდებარე წყლის შესანახ რეზერვუარში.

სამშენებლო კლიმატოლოგიის მიხედვით (პნ 01.05.08) საკვლევი უბანი შედის II–ბ რაიონში, ზომიერად ცივი ზამთარით და ცხელი ზაფხული. ჰაერის საშუალო წლიური ტემპერატურა 8,60C. წლის ყველაზე ცივი თვე იანვარია, საშუალო ტემპერატურით -1,90C, აბსოლუტური მინიმუმია -260C. ყველაზე თბილი თვე ივლისია, საშუალო ტემპერატურა 19,50C. აბსოლუტური მაქსიმუმით 34,00C. საშუალო წლიური ფარდობითი  ტენიანობა 71%, მაქსიმალური ფიქსირდება ოქტომბერში(78%), მინიმალური ივლის–აგვისტოში (63%). მოსული ატმოსფერული ნალექების ჯამი 742მმ.  დღე–ღამური ატმოსფერული ნალექის მაქსიმუმი 68მმ–ია. ირიბი წვიმების რაოდენობა წელიწადში 376მმ–ია, აქედან წლის თბილი პერიოდისათვის მოდის287მმ.თვის მაქსიმუმი შეადგენს 53მმ–ს. თოვლის საფარიანი დღეთა რაოდენობა საშუალოდ 62 დღეა. თოვლის წონა 0,5კპა–ია.თოვლის საფარის წყალშემცველობა 47მმ. წლის განმავლობაში უფრო ხშირია ჩრდილოეთის (20%) და აღმოსავლეთის (24%) მიმართულების ქარები. ნაკლებად ინტენსიურია  ჩრდოლო–დასავლეთის (15%), სამხრეთ–აღმოსავლეთის (12%) და ჩრდილო აღმოსავლეთის (13%)  მიმართულების ქარები. ქარზე დაკვირვებათა საერთო რიცხვის 41% მოდის შტილზე. ქარის წნევის ნორმატიული მნიშვნელობებია 5 წელიწადში ერთხელ 0,48; 15 წელიწადში–0,60კპა. ქარის უდიდესი სიჩქარე შესაძლებელია 1, 5, 10, 15 და 20 წელწადში ერთხელ, შესაბამისად 22, 28, 31, 32  და 33მ/წმ. გრუნტის სეზონური გაყინვის ნორმატიული სიღრმეა თიხოვან და თიხნარ გრუნტში 40სმ. წვრილ და მტვრისებრი ქვიშებში და ქვიშნარებში48სმ. მსხვილ , საშუალო სიმსხოს და ხრეშისებური ქვიშებში 52სმ. მსხვილნატეხოვან გრუნტში 60სმ.  

საკვლევი ტერიტორია გეომორფოლოგიურად მოქცეულია (საქართველოს გეომორფოლოგია 1970წ.) მცირე კავკასიონის ვულკანური მთიან ზონის ბედენ-ქვემო ქართლის პლატოს რაიონში და მოიცავს თეთრიწყაროს პლატოს ზედაპირს და მდ ხრამის ხეობის მარცხენა ფერდობს. თეთრიწყაროს პლატო სიგრძეში,  დასავლეთიდან აღმოსავლეთის მიმართულებით 38კმ-ია,, მაქსიმალური სიგანე 7კმ. (მ. გომერის ძირიდან მდ. თორნეს შესართავამდე)  პლატოს ზედაპირის აბსოლუტური სიმაღლე მცირდება 1450-1500მ-დან 450-500მ-მდე. ზედაპირი დახრილია როგორც განედურად ასევე ჩრდილოეთიდან სამხრეთის მიმართულებით. ეს აიხსნება პლატოს მეორადი დახრილობით, რომელიც გამოწვევულია არათანაბარი ტექტონიკური აზევებით. პლატოს დასავლეთი ნაწილი გარკვეული ხარისხით დანაწევრებულია, მდ. ხრამის მარცხენა შენაკადი ღრმა და კანიონისმაგვარი ხევებით და ხეობებით. აღმოსავლეთი ნაწილი, რომელიც მოხვედრილია მშრალ კლიმატურ რაიონში პრქტიკულად დაუნაწევრებელია. აღნიშნული პლატოს სამხრეთით განვითარებულია მდ. ხრამის ღრმა და კანიონისმაგვარი ხეობა, რომელიც გამოყოფს ამ პლატოს დისველის პლატოსაგან. ხრამის კანიონის სიგრძე 20კმ. სიგანე ზედა კვეთში 1-1,5კმ. სიღრმე 150-250მ. კანიონის  ფერდობი აგებულია დოლერიტული ლავებით და მათგანნ ჩამოცვენილი კოლუვიური ნალექებით. კანიონის ზედა ნაწილში გავრცელებულია 10-15მ. სიმაღლის და 60-800-იანი კლდოვანი კლიფი. ფერდობის შუა და ქვედა ნაწილში ფერდობის დახრილობაბი იცვლება 30-500-ის ფარგლებში.
საქართველოს ტექტონიკური დარაიონების (ე. გამყრელიძე, 2000 წ) მიხედვით საკვ​ლევი ტერიტორია მოქცეულია ართვინ–ბოლნისის ბელტის რაიონში და მოიცავს თეთრიწყარო - ასურეთის ქვეზონას, რომელსაც აქვს გარდამავალი ხასიათი ართვინ–ბოლნისის ბელტსა და აჭარა -თრიალეთის ნაოჭა სისტემას შორის. მის გეოლოგიურ  აგებულებაში მონაწილეობენ   პალეოგენური და მეოთხეული ასაკის ნალექები.  

ქვედა ეოცენური (Pg21) ნალექები წარმოდგენილია სხვადასხვა სიმძლავრის ქვიშაქვების, კირქვიანი თიხების, იშვიათად მერგელებით და კირქვებით;  შუა ეოცენის (Pg22) ვულკანოგენური წყება წარმოდგენილია ძირითადად ტუფოგენური წარმონაქმნებით, სადაც გამოიყოფა სამი ფენა: I ფენა, ქვედა ჭრელი ტუფოგენური ნალექები; II ფენა ტუფობრექჩიული და III ფენა ზედა, შრეობრივი ტუფოგენური;   ზედა ეოცენური (Pg23) ნალექები წარმოდგენილია ორი შრისაგან: ქვედა ნავთლუღის და ზედა თბილისის ნუმულიტური წყებით. ნავთლუღის წყება თელეთის ქედზე წარმოდგენილია ძირითადად თიხებით, გლაუკომური ქვიშაქვების შუა შრეებით, ხოლო სამხრეთით, მდ. ალგეთის ხეობის შუა დინებაში წარმოდგენილია ქვიშაქვებით და თიხებით. თბილისის ნუმულიტური წყება თითქმის ყველგან წარმოდგენილია კონგლომერატებით, ქვიშაქვების, თიხების და მერგელების შუა შრეებით; ქვედა ოლიგოცენი (Pg31) ) თანხმობით ადევს ზედა ეოცენის ნალექებს და წარმოდგენილია   მძლავრი ქვიშაქვების წყებით, მათ შორის გავრცელებულია გაფიქლებული თიხები. თრიალეთის ქედის სამხრეთ ფერდობზე ქვედა ოლიგოცენი წარმოდგენილია მუქი ნაცრისფერი თიხებით, ქვიშაქვების შუა შრეებით;  შუა და ქვედა ოლიგოცენი (Pg32+3) თანხმობით ადევს ქვედა ოლიგოცენს და წარმოდგენილია მძლავრი თიხური და ქვიშა–თიხიანი ნალექებით;                                                                               ზედაპლიოცენურ შუა მეოთხეული ასაკის (N23+Q2) ლავური განფენები, რომლებიც წარმოდგენილია ბაზალტებით, ანდეზიტო ბაზალტებით, დოლერიტებით ქვიშნარების და თიხნარების შუა შრეებით;                                                                                                                             მეოთხეული ასაკის ნალექები გავრცელებულია თითქმის ყველგან, ფერდობებზე ელუვიუ დელუვიური და პროლუვიური ნალექების სახით – თიხები, თიხნარები ლოდნარის, ღორღის და ხვინჭის ჩანართებით, მდინარის ჭალებში და ტერასებზე წარმოდგენილია კაჭარ კენჭნარი ხრეშით, ქვიშის და ქვიშნარის შემავსებლით. 

საქართველოს ჰიდროგეოლოგიური დარაიონების (ბუაჩიძე ი. მ. 1970 წ.) მიხედვით საკვლევი უბანი და მიმდებარე ტერიტორია მოქცეულია  ჯავახეთის ქედის აღმოსავლეძთი ფერდობის ნაპრალოვანი გრუნტის წყლების გავრცელების რაიონში. საკვლევი უბნის და მის მიმდებარე ტერიტორიის ფარგლებში გამოიყოფა შემდეგი წყალშემცველი ჰორიზონტები:

 თანამედროვე ასაკის წყალშემცველი ჰორიზონტი (aQIV) გავრცელებულია მდინარეთა ხეობების ჭალებში და დაბალ ტერასებზე. ლითოლოგიურად წარმოდგენილია კარგად დამრგვალებული კაჭარ–კენჭნარი ქვიშა ხრეშოვანის და ქვიშნარის შემავსებლით, იშვიათად სხვადასხვა სიმსხოს ქვიშის ან თიხის შუა შრეებით და ლინზებით. სიმძლავრე 2–15მ. წყაროების ხარჯი 0,09–0,25ლ/წმ. მინერალიზაცია 0,6გ/ლ–ს არ აღემატება. ქიმიური შემადგანლობის მიხედვით ჰიდროკარბონატულ კალციუმ –  ნატრიუმიანია, იშვიათად კალციუმ–მაგნიუმიანია.

შუა მეოთხეული (Q II-III)  წყალშემცველი ჰორიზონტი გავრცელებულია დელუვიურ–პროლუვიურ ნალექებში. ლითოლოგიურად წარმოდგენილია ღორღით, თიხნარის და თიხის შემავსებლით, თიხის და თიხნარის შუა შრეებით. მაღალ ტერასებზე გვხვდება კენჭნარი ღორღით, ქვიშის და თიხნარის შემავსებლით. სიმძლავრე 7–20მ–ია. ქიმიური შემადგენლობის მიხედვით  ჰოდროკარბონატულ–სულფატურ–მაგნიუმ–ნატრიუმიანია;                                    შუა მეოთხეულ–ზედა პლიოცენური (Q3+N23) ასაკის ლავური განფენების წყალშემცველი ჰორიზონტი – დოლერიტები, ბაზალტები, ანდეზიტები, ქვიშნარის და თიხნარის შუა შრეებით. ქიმიური შემადგანლობის მიხედვით ჰიდროკარბონატულ კალციუმ –  ნატრიუმ– მაგნიუმიანია;                                                                                                                                                                                      ზედა ეოცენური სპორადულად გაწყლოვანებული ჰორიზონტი (Pg23) ლითოლოგიურად წარმოდგენილია ქვიშაქვებით, კონგლომერატებით, კარბონატული და თაბაშირის შემცველი თიხების წყებით, მერგელების შუა შრეებით. სიმძლავრე 100–1000მ. ჰორიზონტის არათანაბარი გაწყლოვანება ემყარება ნაპრალოვნობის სხვადასხვა ხარისხს. მიწისქვეშა წყლების ფორმირება ხდება (ნაპრალების არაღრმა გავრცელების გამო) მცირე სიღრმეებზე, ამიტომ შეიძლება დავახასიათოდ ეს ჰორიზონტი, ნაპრალოვანი წყლები დაბალი სიღრმის ცირკულაციით. ქიმიური შემადგენლობის მიხედვით, ჰიდროკარბონარულ– სულფატურ– კალციუმიანია, საერთო მინერალიზაციით 0,34გ/ლ; შუა ეოცენური (Pg22) წყალშემცველი ჰორიზონტი წარმოდგენილია შრეობრივი და მასიური ანდეზიტური ტუფობრექჩიები, ტუფოქვიშაქვებით, ადგილებში არგილიტები და ქვიშაქვები. ტუფოგევური ქანები ხასიათდებიან კარგად გამოხატული მარცლოვნებით და ცემენტის სიფხვიერით. ბრექჩიები წარმოადგენენ მასიურ წყებებს; ამგვარად წყაშეღწევადი და წყალუპოვარი ქანების განაწილება ქაოტურია. მეორე მხრივ, ნაპრალოვნება სხვადასხვა ლითოლოგიურ სახესხვაობაში სხვადსხვაგვარია. ასეთი პირობები განსაზღვრავს წყების დაბალ კოლექტორულ თვისებებს.
საინჟინრო–გეოლოგიური პირობები:
საკვლევ უბნის ვიზუალური დათვალიერებით დადგინდა, რომ საშიში გეოდინამიური პროცესების ჩასახვა განვითარების კვალი არ ფიქსირდება, უბანი მდგრადია და მშენებლობებისათვის მისაღებია.  გეომორფოლოგიური, ჰიდროგეოლოგიური და საინჟინრო–გეოლოგიური პირობების სირთულიდან გამომდინარე (ს.ნ. და წ. 1.02.07.87 დანართი 10) საკვლები ტერიტორია მთლიანად ერთობლიობაში მიეკუთვნებიან III (რთულ) კატეგორიას. რთული კატეგორია მინიჭებული აქვს ტერიტორიაზე სხვადასხვა გენეზის მქონე გეომორფოლოგიური ელემენტების გავრცელების და ოთხზე მეტი ლითოლოგიური შრის გამოყოფის გამო, საველე ფონდური და ლაბორატორიული მასალების განზოგადოების საფუძველზე, საკვლევი ტერიტორის მთელ სიგრძეზე გამოიყოფა 7 ფენა, რომელთა დახასიათება მოცემულია ქვემოთ:
                                                                                                                                                                                  ფენა #1  ნიადაგის საფარი  – გავრცელებულია ყველგან და წარმოდგენილია მოყავისფრო- მოშავი ფერის თიხნარით ღორღის და ადგილებში ლოდებით, სტრუქტურიულია სუსტად ნოტიო სიმძლავრე სხვადასვხვაა და მერყეობს 0,2-0,6მ-ის ფარგლებში უწყლოა;                                     
ფენა #2 მოყავისფრო-მოყვითალო ან მონაცრისფრო-მოთეთრო შეფერილობის თიხნარი, ნოტიო, ნახევრადმყარი კოსისტენციით, ღორღის ლოდების და ხვინჭის ჩანართებით (20-40%). უწყლოა;

ფენა #3 მსხვილნატეხოვანი გრუნტი ელუვიურ-დელუვიური წარმოშობის, გავრცელებულია უმტესად ფერდობის ქვედა ნაწილში და წარმოდგენილია გაკუთხული ფორმის სხვადასხვა ზომის ლოდნარით და  ღორღით, ხვინჭის და თიხნარის შემავსებლით.  უწყლოა.
ფენა #4 მორუხო-მონაცრისფრო შეფერილობის ბაზალტები სუსტად გამოფიტული და ნაპრალოვანია. უწყლოა.
ლაბორატორიული  ანალიზის  მიხედვით თიხნარი გრუნტის ფიზიკური მახასიათებლებია: ბუნებრივი სიმკვრივე 1,98 გ/სმ3;  ბუნებრივი ტენიანობა 16,8%; ფორიანობა 38%; ფორიანობის კოეფიციენტი 0,603; პლასტიკურობის რიცხვი 10; დენადობის მაჩვენებელი <0; ტენიანობის ხარისხი 0,75. მდინარის ხეობის ფერდობის შუა და ქვედა ნაწილში გავრცელებული მსხვილნატეხოვანი გრუნტის ვიზუალური შეფასებით ასეთია >200მმ-65%; 200-10მმ- 25%; 10-2მმ-5% და <2მმ-5%.
გრუნტის მექანიკური მახასიათებლები აღებულია სამშენებლო ნორმების და წესების, ს.ნ. და წ. პნ.02.01.08 „შენობების და ნაგებობების ფუძეები“, დანართის და ცხრილების მიხედვით. დანართი 2 ცხრილი 2–ის მიხედვით თიხნარი გრუნტის კუთრი შეჭიდულობა Cn=31კპა(0,31კგძ/სმ2); შიგა ხახუნის კუთხე ϕ=240; ამავე დანართის ცხრილი 3-ის მიხედვით დეფორმაციის მოდული E=22მპა (220კგძ/სმ2);  დანართი 3 და ცხრილი 3–ის მიხედვით, გრუნტის პირობითი საანგარიშო წინაღობა R0=270კპა(2,7კგძ/სმ2); პუასონის კოეფიციენტი µ=0,35.                                                                                                                                                             დანართი 2 ცხრილი 1-ის მიხედვით მსხვილნატეხოვანი გრუნტის Cn=1კპა(0,01კგძ/სმ2); შიგა ხახუნის კუთხე ϕ=400; ამავე დეფორმაციის მოდული E=40მპა (400კგძ/სმ2); დანართი 3 და ცხრილი 1–ის მიხედვით, გრუნტის პირობითი საანგარიშო წინაღობა R0=500კპა(5,0კგძ/სმ2); პუასონის  კოეფიციენტი µ=0,27                                                                                                                                     ფონდური და ლიტერატურული მასალების მიხედვით  გამოფიტული  დოლერიტების დეფორმაციის მოდული E=2000მპა(20000კგძ/სმ2); სიმტკიცის ზღვარი ერთღერძა კუმშვაზე Rc=15მპა(150კგძ/სმ2)..                                                                                                                                                                                                                                                                                                                                                                                                          ფონდური მასალების მიხედვით, თიხა გრუნტი სუსტად დამარილებულია სულფატური და კარბონატული მარილებით. ბეტონის მიმართ არ ამჟღავნებს  აგრესიულობას: არცერთი მარკის ბეტონების მიმართ. 

ზემოთ აღვიშნულიდან გამომდინარე შეიძლება დავასკვნათ, რომ საკვლევ უბანზე  გამოიყოფა სამი საინჟინრო–გეოლოგიური ელემენტი (სგე). სგე I-თიხნარი გრუნტი,  სგე II– მსხვილნატეხოვანი გრუნტი და  სგე III- მასიური გამოფიტული და ნაპრალოვანი დოლერიტები.

დასკვნები და რეკომენდაციები
1.   საკვლევი უბნი მდებარეობს თეთრიწყაროს რაიონი სოფ. ხაიშის ტერიტორიზე და ნაწილობრივ ბოლნისის რაიონი სოფ. ნახიდურის ტერიტორიაზე მდებარე მდ. ხრამის ხეობის მარცხენა ფერდობზე. მაღალი წნევის სატუმბი სადგური იდგმება მდ. ხრამის მარცხენა ნაპირზე. მილსადენის ტრასა მიუყვება აღნიშნული ნაპირის ფერდობს, მის თავზე მდებარე კლდოვან კლიფს კვეთს  და ადის თეთრიწყაროს პლატოს ზედაპირზე და მიდის საკვლევი ტერიტორიის ბოლოში მდებარე  წყლის შესანახ რეზერვუარში;  

2.  სამშენებლო კლიმატოლოგიის  მიხედვით (პნ 01.05.08) საკვლევი უბანი შედის  II–ბ რაიონში, ზომიერად ცივი ზამთარით და ცხელი ზაფხული. გრუნტის სეზონური გაყინვის ნორმატიული სიღრმეა: თიხოვან და თიხნარ გრუნტში 40სმ. წვრილ და მტვრისებრი ქვიშებში და ქვიშნარებში 48სმ. მსხვილ , საშუალო სიმსხოს და ხრეშისებური ქვიშებში 52სმ. მსხვილნატეხოვან გრუნტში 60სმ.  

3   ტერიტორია გეომორფოლოგიურად მოქცეულია (საქართველოს გეომორფოლოგია 1970წ.) მცირე კავკასიონის ვულკანური მთიან ზონის ბედენ-ქვემო ქართლის პლატოს რაიონში და მოიცავს თეთრიწყაროს უკიდურეს აღმოსავლეთ ნაწილს და მის მიმდებარე მდ. ხრამის ხეობის მარცხენა ფერდობს;            

4. რაიონის მთავარი ჰიდროგრაფიული ერთეულია მდ. ხრამი. მდინარე სათავეს იღებს თრიალეთის ქედის თხემურ ნაწილში და უერთდება მდ. მტკვარს მარჯვენა მხრიდან აზერბაიჯანის ტერიტორიაზე. მდინარის სიგრძე საკვლევ ტერიტორიამდე 156კმ. წყალშემკრები აუზის ფართობი 2150კმ2. მდინარის წყლის რეჟიმის მიხედვით იყოფა სამ ფაზად 1. გაზაფხულის წყალდიდობის პერიოდი; 2. ზაფხულ-შემოდგომის წყალმოვარდნების პერიოდი და 3. ზამთრის წყლამცირობის პერიოდი. გაზაფხულის წყალდიდობა იწყება მარტიში, მაქსიმუმს აღწევს მაისის შუ ნახებარში საშულო წყლის დონის აწევით 1-1,2მ. წყალმცირობის დონესთან შედარებით. სოფ ნახიდურთან წყლის დონის რყევადობის ამპლიტუდა საშულოდ შეადგენა 1,49, მაქსიმალური 3,15მ.

წყალდიდობა გრძელდება ივლისის ბოლომდე. შემოდგომა-ზაფხულის პერიოდში საშულოდ აღინიშნება 5-9 ჯერადი წვიმიანი წყალმოვარდნები საშულო წყლის დონის აწევით 0,8-0,9მ. ზამთრის პერიოდში მყარდება მყარი წყალმცირობის პერიოდი  წყლის დონის რყევადობა 5-10სმ-ია. საშულო მრავალწლიური წყლის ხარჯი სოფ.ნახიდურთან შეადგენს 20,2მ3/წმ, მაქსიმალური მრავალწლიური 155, უდიდესი 586, მინიმალური 3,63მ3/წმ; ამჟამად მდინარეზე ქ. წალკის მიმდებარე აშენებული წყალსაცავი, რომელიც არეგულირებს წყლის რეჟიმს კაშხლის ქვემოთ.                                     

5. საქართველოს ტექტონიკური დარაიონების (ე. გამყრელიძე, 2000 წ) მიხედვით საკვ​ლევი ტერიტორია მოქცეულია ართვინ–ბოლნისის ბელტის რაიონში და მოიცავს თეთრიწყარო– ასურეთის ქვეზონას, რომელსაც აქვს გარდამავალი ხასიათი ართვინ–ბოლნისის ბელტსა და აჭარა–თრიალეთის ნაოჭა სისტემას შორის; 

6. საკვლევი ტერიტორიის გეოლოგიურ  აგებულებაში მონაწილეობენ   პალეოგენური და მეოთხეული ასაკის ნალექები. პალეოგენური ნალექები წარმოდგენილია ტერიგენული და ვულკანოგენური ნალექებით; ზედაპლიოცენურ-შუა მეოთხეული ასაკის ნალექები წარმოდგენილია ახალგაზრდა ლავური განფენებით, ხოლო თანამედროვე ნალექები გავრცელებულია ყველგან: მდინარეთა კალაპოტებსა და დაბალ ტერასებზე გავრცელებულია ალუვიური ნალექები, ფერდობებზე ელუვიური-დელუვიური-პროლუვიური ნალექები; 
7.  სტანდარტის „სეისმედეგი მშენებლობა“, დანართი 1–ის მიხედვით  საკვლევი ტერიტორია  მოქცეულია 8 ბალიან მიწისძვრის ზონაში, ხოლო ამგები გრუნტები, სეისმური თვისებებიდან გამომდინარე, განეკუთვნებიან IIკატეგორიას, ამიტომ უბნის სეისმურობად მიღებული იქნას 8 ბალი. სეისმურობის უგანზომილებო კოეფიციენტი A=0,15;                                                                                                                              
8.  საქართველოს ჰიდროგეოლოგიური დარაიონების (ბუაჩიძე ი. მ. 1970 წ.) მიხედვით საკვლევი უბანი და მიმდებარე ტერიტორია მოქცეულია  ჯავახეთის აღმოსავლეთი ფერდობის ნაპრალოვანი გრუნტის წყლის გავრცელების რაიონში. საკვლევი უბნის და მის მიმდებარე ტერიტორიის ფარგლებში გამოიყოფა 5 წყალშემცველი ჰორიზონტები:

9. საშიში გეოდინამიური პროცესების ჩასახვა–განვითარების კვალი არ ფიქსირდება, უბანი მდგრადია და მშენებლობისათვის მისაღებია;                                                                                                  

10. გეომორფოლოგიური, ჰიდროგეოლოგიური და საინჟინრო–გეოლოგიური პირობების სირთულიდან გამომდინარე, საკვლევი ტერიტორია მთლიანობაში მიეკუთვნება III (რთულ) კატეგორიას;

11. საკვლევ უბანზე  გამოიყოფა სამი საინჟინრო–გეოლოგიური ელემენტი სგე I-თიხნარი გრუნტი,  სგე II– მსხვილნატეხოვანი გრუნტი,  სგე III-  მასიური დოლერიტრები;                                                                                                                                                 

11. ქვემოთ ცხრილში მოცემულია სამივე საინჟინრო გეოლოგიური ელემენტის აუცილებელი საანგარიშო მახასიათებლები, მიღებული ლაბორატორიული გამოკვლევების მონაცემების ს.ნ. და წ. 2.02.01-83 და პნ 02.01-08, საარქივო მასალების და საცნობარო ლიტერატურის საფუძველზე

12. გრუნტის დამუშავების სიძნელის ს.ნ. და წ. IV–5–82–ის მიხედვით: ნიადაგის საფარი მიეკუთვნება 9გ რიგს დამუშავების II კატეგორიას; თიხნარი გრუნტი მიეკუთვნება 33დ რიგს დამუშავების III კატეგორიას; მსხვილნატეხოვანი გრუნტი მიეკუთვნება 6ვ რიგს დამუშავების  IV-VII კატეგორიებს;  დოლერიტები  მიეკუთვნება 18 რიგს, დამუშავების VII კატეგორიას;                                                                                                                                                           

13. ქვაბულის ფერდოს ქანობი მიღებული იქნეს სნ და წ 3. 02. 01–87 § 3.11; § 3,15 და სნ და წ III-4–80 მე–9 თავის მოთხოვნების შესაბამისად;                                                                                            

14. ამგებ გრუნტებში ქვაბულის ფერდო მდგრადია, დასველების შემთხვევაში, სუსტად მდგრადია.
დაგეგმილი სამუშაოების მცირე მოცულობიდან გამომდინარე არსებული გეოლოგური გარემოს მნიშვნელოვანი ცვლილება მოსალოდნელი არ არის. მშენებლობის ეტაპზე, განსაკუთრებით მილსადენის იმ მონაკვეთზე, რომელიც უნდა დაეშვას დახრილ ციცაბო ფერდობზე, სამუშაოები წარიმართება გეოლოგის მეთვალყურეობის ქვეშ, არამექანიზებული მეთოდით.

საერთო   ჯამში   შეიძლება   ითქვას, რომ   შერჩეული   დერეფნის   საინჟინრო-გეოლოგიური პირობები   ხელსაყრელია   მშენებლობისთვის.   საშიში-გეოდინამიკური   პროცესების   დაცვის მიზნით განსაკუთრებული ღონისძიებების გატარების საჭიროება არ არსებობს.  სამშენებლო
სამუშაოების წარმოების და შემდგომ ექსპლუატაციის ეტაპზე უზრუნველყოფილი იქნება საპროექტო სამელიორაციო სისტემის უსაფრთხოება.

4.5 ზემოქმედება წყლის გარემოზე მშენებლობის ეტაპი:

დაგეგმილი საქმიანობის სპეციფიკიდან გამომდინარე მშენებლობის პროცესში არ განიხილება ისეთი ზემოქმედებები, როგორიცაა წყლის დებიტის ცვლილება, მდინარეთა ნატანის გადაადგილების შეზღუდვა, კალაპოტისა და ნაპირების სტაბილურობის დარღვევა და ა.შ. გათვალისწინებული არ არის რაიმე ტიპის ჩამდინარე წყლების წარმოქმნა.

წყლის გარემოზე ზემოქმედება მხოლოდ გაუთვალისწინებელმა შემთხვევამ ან/და მუშა პერსონალის დაუდევრობამ შეიძლება გამოიწვიოს. მსგავსი რისკები მდინარის კალაპოტის სიახლოვეს, კერძოდ სატუმბი სისტემის მშენებლობისას არის მოსალოდნელი. შესაძლებელია ადგილი ჰქონდეს მდინარის მოცემულ კვეთში წყლის სიმღვრივის მატებას.

თუმცა ესეთი ზემოქმედება იქნება მოკლევადიანი.  მნიშვნელოვანია ჩასატარებელი სამუშაოების მცირე მასშტაბი და ის ფაქტი, რომ პროექტი არ გულისხმობს ბანაკის მოწყობას და პოტენციური დამაბინძირებელი ნივთიერებების დიდი რაოდენობით დასაწყობებას.

სამშენებლო სამუშაოები განხორციელდება გარემოსდაცვითი ნორმების დაცვით და მაქსიმალურად აღიკვეთება მდინარეში რაიმე ტიპის დამაბინძურებელი ნივთიერებების მოხვერდა.

ექსპლუატაციის ეტაპი:

სამელიორაციო სისტემის ექსპლუატაციის ეტაპზე გასათვალისწინებელი საკითხია წყალაღებით გამოწვეული ზემოქმედება მდინარის ჰიდროლოგიაზე - ჩამონადენის შესაძლო შემცირება. (წყალაღების გეგმა გრაფიკი მოცემულია ცხრილში 3.1.) აღნიშნულმა შეიძლება გამოიწვიოს ისეთი მეორადი ზემოქმედებები, როგორიცაა წყლის ბიომრავალფეროვნების საცხოვრებელი გარემოს შეზღუდვა, მდინარის სანიტარული პირობების დაქვეითება და წყლის რესურსის ხელმისაწვდომობის შეზღუდვა სხვა პოტენციური მომხმარებლებისთვის.

ესეთი სახის ზემოქმედების მნიშვნელობის დადგენისას გასათვალისწინებელია საპროექტო წყალაღების   მაჩვენებელი   და   განსახილველ   კვეთში   მდინარის   ჩამონადენის   რაოდენობა. როგორც აღინიშნა გათვალისწინებულია ორი ტუმბოს დაყენება (თითოეული 25 ლ/წმ წარმადობით). ერთი ტუმბო იქნება მოქმედი, ხოლო მეორე-სარეზერვო. აქედან გამომდინარე სამელიორაციო სისტემის მაქსიმალური წყალაღება იქნება 25 ლ/წმ, ანუ 0.025 მ3/წმ. (შეთანხმების წერილი საქართველოს მელიორაციასთან იხილეთ დანართში 1)
მოცემულ კვეთში მდ. ხრამის ჩამონადენი ძირითადად დამოკიდებულია ხრამის არსებული ჰიდროენერგეტიკული კომპლექსის ფუნქციონირებაზე, რომლის მიერ გამოყენებული წყლის ხარჯები ბოლო ათი წლის განმავლობაში ძალზე დიდი ამპლიტუდით ხასიათდება და მეტად არასტაბილურია.

ხრამიჰესი 2 ის მიერ ყოველდღიური გამოშვებული წყლის რაოდენობის მონაცემებზე დაყრდნობით, დადგენილი მდ. ხრამის 50% იანი უზრუნველყოფის საშუალო თვიური ხარჯების სიდიდეები მოყვანილია ცხრილში ქვემოთ 
ცხრილი 4.4.2 მდინარე ხრამის საშუალო თვიური ხარჯები მ3/წმ-ში ხრამარხის სათავეზე ხრამჰესი 2-ის ფუნქციონირების პირობებში
	თვე
	I
	II
	III
	IV
	V
	VI
	VII
	VIII
	IX
	X
	XI
	XII
	წელი

	ხარჯი
	19.2
	19.4
	18.1
	24.8
	30.1
	23.5
	17.6
	16.5
	16.8
	19.8
	18.8
	20.7
	20.4


ცხრილი 4.4.2 მდინარე ხრამის საშუალო თვიური ხარჯები მ3/წმ-ში ხრამარხის სათავეზე ხრამის წყალსაცავიდან წყლის გამოშვების შეწყვეტის პირობებში
	თვე
	I
	II
	III
	IV
	V
	VI
	VII
	VIII
	IX
	X
	XI
	XII
	წელი

	ხარჯი
	4.67
	4.89
	6.52
	12.7
	15.8
	11.8
	6.61
	6.11
	6.21
	6.13
	5.68
	5.07
	7.69


ზემოაღნიშნულის გათვალისწინებით შეიძლება ვთქვათ, რომ საპროექტო სამელიორაციო სისტემის მაქსიმალური წყალაღება შეადგენს 0.025 მ3/წმ-ს, მაშინ როდესაც ამავე კვეთში მდინარის ჩამონადენის მინიმალური რაოდენობა შეადგენს 4,67 მ3/წმ-ს (მაშინ როდესაც ხრამის წყალსაცავი წყვეტს წყლის გამოშვებას, ხოლო ხრამი 2 ჰესის ფუნქციონირების პერიოდში 16.5 მ3/წმ-ია). ამდენად, პროექტის მიერ ასაღები წყლის რაოდენობა მინიმალური ჩამონადენის მხოლოდ 0,5%-ს შეადგენს. სამელიორაციო სისტემის ფუნქციონირების შედეგად (მაქსიმალური დატვირთვით მოქმედების შემთხვევაშიც კი) მდინარის კალაპოტში დარჩება ბუნებრივი ჩამონადენის მინიმუმ 99,5%.  აღნიშნულის გათვალისწინებით პროექტის გავლენა მდინარის ჰიდროლოგიაზე იქნება მინიმალური და იგი შეინარჩუნებს მის ეკოლოგიურ თუ სოციალურ მნშვნელობას. ამ მიმართულებით საგულისხმო ზემქომედება მოსალოდნელი არ არის.
სხვა მხრივ გასათვალისწინებელია, რომ საპროექტო მილსადენი არ კვეთს ზედაპირული წყლის ობიექტს და უსაფრთხო მანძილით იქნება დაშორებული მდ. ხრამის კალაპოტიდან. ამრიგად საპროექტო ნაგებობები (ტუმბოსთვის მოწყობილი ჭა) სათანადოდ იქნება დაცული საშიშ ჰიდროლოგიური მოვლენებისგან, ამის გარდა გასათვალისწინებელია, რომ საპროექტო ტერიტორიის მიმდებარედ მდინარე ხრამი მოედინება მდორედ, რადგან მელიორაციის სათავე ნაგებობა, დამბა, ქმნის მცირე შეგუბებას, რის გამოც ნაკლებად მოსალოდნელია ამ მონაკვეთზე მდინარის დონის მკვეთრი მომატება, ან სხვა რაიმე ჰიდროლოგიური საშიშროების არსებობა.

4.6 ზემოქმედება ნიადაგის ნაყოფიერ ფენაზე და გრუნტის ხარისხზე

პარაგრაფი 2 ის მიხედვით მშენებლობის ეტაპზე სულ მოსახსნელი იქნება მაქსიმუმ 40 მ3 მოცულობის ნიადაგის ნაყოფიერი ფენა, რომელიც ძირითადად მოიხსნება მილსადენის ტრანშეის მოწყობისას, მოხსნილი ნიადაგის ნაყოფიერი ფენა დროებით დასაწყოვდება ტრანშეის გასწვრივ, რომნელიც სამშენებლო სამუშაოების დასრულების შემდეგ გამოყენებული იქნება იმავე ტრანშეის განთავსების ადგილის რეკულტივაციისთვის, 
გრუნტის ხარისხის გაუარესება მხოლოდ გაუთვალისწინებელ შემთხვევებს უკავშირდება. როგორც აღინიშნა ტერიტორიაზე არ მოხდება დამაბინძურებელი ნივთიერებების (მაგ ნავთობპროდუქტები და სხვ.) მარაგების შექმნა. სამშენებლო სამუშაოების განხორციელდება მოკლე ვადებში. აქედან გამომდინარე დაბინძურების რისკები დაბალია. ოპერატორი კომპანია მიიღებს ყველა საჭირო ზომას, რომ გამორიცხოს გაუთვალისწინებელ შემთხვევაში გრუნტის ხარისხზე ზემოქმედება. ექსკავირებული გრუნტი მთლიანად უკუყრილის სახით იქნება ათვისებული და ის როგორც ნარჩენი პროექტით არ განიხილება.
სამელიორაციო სდისტემის ექსპლუატაცია ნიადაგის ნაყოფიერ ფენაზე და გრუნტის ხარისხზე რაიმე ზემოქმედებას არ გამოიწვევს.

4.7 ზემოქმედება ბიოლოგიურ გარემოზე

საპროექტო ტერიტორიის დერეფანი მდებარეობს ქვემო ქართლის ბარის გეობოტანიკური რაიონის ტერიტორიაზე. რაიონის ტერიტორიაზე განვითარებული მცენარეული საფარი, მიუხედავად შეზღუდული ფართობისა, ტიპოლოგიური სტრუქტურისა და განვითარების ისტორიის, აგრეთვე თანამედროვე სუქცესიური ცვლის თვალსაზრისით, ძალზე მრავალფეროვან და რთულ სურათს იძლევა.

რაიონის ტერიტორიაზე (ძირითადად მდ. ხრამისა და ალგეთის აუზებში) შემორჩენილია არიდული მეჩხერი ტყის ნაშთები -  საკმლის ხიანის (Pistacia mutica) და აკაკიანის (Celtis caucasica) მომცრო კორომები. მთ შემადგენლობაში მონაწილეობს არიდული მეჩხერი (ნათელი) ტყისათვის დამახასიათებელი მრავალი სახეობა - ქართული ნეკერჩხალი (Acer ibericum), ჰირკანული ნეკერჩხალი (Acer hyrcanum), შავჯაგა (Rhamnus pallasii), ძეძვი (Paliurus spina-christi), თრიმლი (Cotinus coggygria), თუთუბო (Rhus coriaria), ქართული ცხრატყავა (Lonicera iberica), ჟასმინი (Jasminum fruticans) და სხვ.

მდ. მტკვრისა და ხრამის ჭალებში შემორჩენილია (განადგურებას გადაურჩა) ოდესღაც ვრცელი ჭალის ტყეების ნაშთები - ტირიფნარი (Salix excels, S. alba, S. pseudomedemii) და ვერხვნარ- ტირიფნარი (Salix excels + Populus cenescens + P. nigra), მათი ფიტოცენოზების დამახასაითებელი სახეობებით (თელა - Ulmus minor, ჭალის მუხა - Quercus pedunculiflora, თუთა - Morus alba, შინდანწლა  -  Swida  australis,  იალღუნი  -  Tamarix  ramosissima,  კვრინჩხი  -  Prunus  spinosa, ღვედკეცი - Periploca graeca, მაყვალი - Rubus anatolicus, ქაცვი - Hippophae rhamnoides, კატაბარდა - Clematis orientalis, და სხვ.).

ჰემიქსეროფილური და ქსეროფილური ბუჩქნარები გავრცელებულია სერების ფერდობებზე და პლატოებზე, შემადგენლობაში მონაწილეობს მრავალი ფორმაცია - ძეძვიანები (Paliurus spina- christi), გრაკლიანები (Spiraea hypericifolia), შავჯაგიანები (Rhamnus palasii), ჯაგრცხილიანები (Carpinus orientalis), ნაირბუჩქნარები და სხვ. ეროზირებულ მშრალ ფერდობებზე გავრცელებულია გლერძიანები (Astragalus microcephalus) და ზღარბიანები (Acantholimon lepturoides).

გარდა ზემოთ ხსენებულისა რაიონში ვხვდებით ასევე სტეპის მცენარეულობას, ნახევრად უდაბნოს მცენარეულობასა და ჭაობის მცენარეულობას.

აღსანიშნავია ასევე, რომ ფიტოცენოზებში (ძირითადად ბალახნარებში) უხვად ვითარდება ეფემერები და ერთწლოვანი მცენარეები - Bromus japonicus, Echinaria capitata, Medicago minima, Poa bulbosa, Salvia viridis, Trachynia distachya, Trifolium arvense და მრავალი სხვა. ადრე გაზაფხულზრ ფიტოცენოზებში ვითარდება ულამაზესი გეოფიტები - ზამბახები (Iris iberica, I. pumila), ჩიტისთავა (Gagea commutata) და სხვ.

თუმცა, როგორც უკვე ავღნიშნეთ პროექტის განხორციელებით, ზემოქმედების ქვეშ ექცევა, მხოლოდ ბალახეული და იშვიათად ბუჩქნარი მცენარეულობა, რომელთა აღდგენა მოხდება სამშნებლო სამუშაოების დასრულების შედგომ, შესაბამისად უარყოფითი ზემოქმედება პრქტიკულად მოსალოდნელი არ არის.

პროექტის გავლენის ზონაში მტაცებელი ძუძუმწოვრებიდან გვხვდება:  მგელი (Canis lupus), ტურა (Canis aureus), მელა (Vulpes vulpes), კვერნა (Martes martes), ტყის კატა (Felis sylvestris), დედოფალა (Mustela nivalis), წავი (Lutra lutra), კლდის კვერნა (Martes foina), მაჩვი (Meles meles). მღრნელებიდან: ციყვი (Sciurus vulgaris), ტყის ძილგუდა (Dryomys nitedula), ჩვეულებრივი ძილგუდა (Glis glis), მცირეაზიური მემინდვრია (Chionomys roberti), წყლის მემინდვრია Arvicola terrestris, ბუჩქნარის მემინდვრია (Microtus majori), ჩვეულებრივი მემინდვრია (Microtus arvalis), სახოგადოებრივი  მემინდვრია  (Microtus  socialis),  მცირე  თაგვი  (Sylvaemus  uralensis),  სტეპის თაგვი (Apodemus fulvipectus), სახლის თაგვი (Mus musculus), შავი ვირთაგვა (Rattus rattus),  რუხი ვირთაგვა (Rattus norvegicus) და ა.შ. მწერიჭამიებიდან: ზღარბი (Erinaceus concolor), მცირე თხუნელა (Talpa levantis), გრძელკუდა კბილთეთრა (Crocidura gueldenstaedti), თეთრმუცელა კბილთეთრა (Crocidura leucodon), ასევე კურდღელი (Lepus europeus) და სხვა.

ტერიტორიის ფარგლებში ჩატარებული საველე კვლევების დროს ვერ იქნა დაფიქსირებული, ფაუნის რომელიმე წარმომადგენელი ან მათი არსებობის კვალი, თუმცა ეს არ გამორიცხავს ტერიტორიის ფარგლებში მათ არსებობას, რომელთაგან განსაკუთრებით საყურადღებოა წავი, რომელიც შესაძლებელია მოხვდეს მდინარე ხრამის ნაპირზე, თუმცა აქვე უნდა ავღნიშნოთ, რომ წავის საბინადრო ჰაბიტატი აქ არ არის წარმოდგენილი, ის შეილება დროებით საკვების მოძიების პროცესში მოხვდეს ტერიტორიაზე.  ამასთანავე უნდა ავრნიშნოთ, რომ სატუმბი სადგური მუდმივად არ იმუშავებს, აქედან გამომდინარე პროექტის ექსპლუატაციის ეტაპზე, ფაუნის წარმოამდგენლებზე, მათ შორის წავზე ზემოქმედება იქნება მინიმალური.

ლიტერატურულ წყაროებზე დაყრდნობით და საველე  კვლევის მიხედვით, მდინარე  ხრამის ხეობაში შესაძლოა მოხვდეს ხელფრთიანთა შემდეგი სახეობები: Rhinolophus ferrumequinum - დიდი ცხვირნალა, Rhinolophus hipposideros - მცირე ცხვირნალა Myotis blythii - ყურწვეტა მღამიობი, Myotis mystacinus group - ჯგუფი ულვაშა მღამიობი, Nyctalus noctula - წითური მეღამურა, Nyctalus leisleri - მცირე მეღამურა, Eptesicus serotinus-მეგვიანე ღამურა, Pipistrellus pipistrellus -ჯუჯა ღამორი, Pipistrellus pygmaeus-პაწია ღამორი, Pipistrellus kuhlii - ხმელთაშუაზღვის ღამორი, Plecotus auritus - რუხი ყურა და სხვა.

თუმცა საპროექტო ტერიტორიის ფარგლებში ხელფრთიანებისთვის მიმზიდველი ჰაბიტატი, როგორიცაა გამოქვაბული ან მწიფე ფუღუროიანი ხეები არ გვხდება, შესაბამისად პროექტის განხორციელებით რაიმე უარყოფითი ზემოქმედება მოსალოდნელი არ არის.

საქართველოში გავრცელებული 400 სახეობის ფრინველიდან პროექტის ტერიტორიაზე ფრინველების სულ მცირე 200 სახეობა შეიძლება დაფიქსირდეს. აქ მობუდარი სახეობებიდან 45 მთელი წლის განმავლობაში გვხვდება, ხოლო 57 სახეობა მიგრანტია, რომელიც ტერიტორიაზე ზაფხულობით   ბუდობს.   გაზაფხულის   და   შემოდგომის   სეზონური   მიგრაციისას   150-მდე სახეობა გვხვდება. მათგან სულ მცირე 50 სახეობა საკვლევ ტერიტორიაზე გამრავლების პერიოდშიც გვხვდება, 45 სახეობა მხოლოდ გადაფრენის დროს გვხვდება, ხოლო დანარჩენები ზამთარშიც შეიძლება დაფიქსირდეს. ზამთრის ორნითოფაუნა წარმოდგენილია დაახლოებით

45 ადგილობრივი, მობინადრე სახეობით.

პროექტის ზეგავლენის არეალში არსებული ორნითოფაუნა ნაკლებად არის შესწავლილი. არსებული მონაცემების საფუძველზე შეიძლება დავასკვნათ, რომ ზემოქმედების არეალში არსებული ორნითოფაუნა მწირია და წარმოდგენილია ფართოდ გავრცელებული, მრავალრიცხოვანი ბეღურისნაირებითა და მეჭვავიასნაირი სახეობებით. მობუდარი ფრინველებიდან დომინანტური ჯგუფი ტყის მცირე ბეღურასნაირები არიან.

აღნიშნული არეალი გარკვეულწილად მნიშვნელოვანია გადამფრენი ფრინველებისათვის. ერთ- ერთი სამიგრაციო მარშრუტი მდ. ხრამის ხეობის გასწვრივ გადის. ეს ტერიტორია გადამფრენი ფრინველებისათვის განსაკუთრებით მნიშვნელოვანია ზამთარში, ამ დროს ფრინველთა დიდი რაოდენობა ამ ტერიტორიაზე თავშესაფარს და საკვებს პოულობს.    ფრინველების გუნდები დიდი კავკასიონის ქედს გადაკვეთენ და მდინარეების ხეობების გავლით მთათაშორისი ზეგნებისკენ მიემართებიან. აღნიშნულ ტერიტორიას სამიგრაციოდ იყენებს საქართველოს წითელი ნუსხის სახეობა შავი ყარყატი (Ciconia nigra).

აღნიშნული ტერიტორია არ წარმოადგენს ფრინველთათვის მნიშვნელოვან ადგილს (Important bird area – IBA) და არც ფრინველთათვის განსაკუთრებული მნიშვნელობის მქონე ტერიტორიას

– (Special protection areas – SPA).
უშუალოდ საპოექტო დერეფანი საძოვარ ტერიტორიებზე გადადის, სადაც მცენარეული საფარი წარმოდგენილია ძირითადად სარეველა ბალახოვანი და ბუჩქოვანი მცენარეებით. პროექტის გავლენის ქვეშ არ ექცევა არცერთი ძირი ხე-მცენარე. აღსანშნაბია, რომ ტერიტორიის დათვალიერების შედეგად არ გამოვლენილა საქართველოს წითელი ნუსხით დაცული ან ენდემური მცენარის სახეობა.

საკმაოდ შესამჩნევი ანტროპოგენური დატვირთვის და ხე-მცენარეული საფარის არარსებობის გამო საპროექტო ტერიტორია არ წარმოადგენს ხმელეითის ცხოველებისთვის მნშვნელოვან საარსებო გარემოს. სამშაოსბის განხორციელების შედეგად პრაქტიკულად გამორიცხულია ადგილი ჰქონდეს მნიშვნელოვანი სახეობის ცხოველთა საბინადრო ადგილების მოშლას ან მათ უშუალო    განადგურებას.    ძირითადად    ზემოქმედებას    დაექვემდებარება    მცირე    ზომის ძუძუმწოვრები და ქვეწარმავლები. ზემოქმედება ძირითადად   გამოიხატება მათ შოშფოთებში
და დროებით მიგრაციაში.

ტუმბოების მოწყობის პროცესში, მდინარის სანაპიროსთან მუშაობის დროს შესაძლებელია ადგილი ჰქონდეს წყლის ბიომრავალფეროვნების დროებით შეშფოთებას. ზემოქმედება ძირითადად გამოიხატება წყლის სიმღვრივის შესაძლო მატებაში. თუმცა ამ შემთხვევაშიც სამუშაოს მასშტაბების მცირე მოცულობიდან გამომდინარე ადგილი არ ექნება საგულისხმო ზემოქმედებას. სამუშაოები იწარმოებს მხოლოდ ერთ სანაპიროზე და დაგეგმილი არ არის კალაპოტის გადაკეტვა ან მდინარის ჩამონადენზე მნიშვნელოვანი ზემოქმედება.

რაც შეეხება ექსპლუატაციის ეტაპს - გასათვალისწინებელია სამელიორაციო მიზნებისთვის წყალაღების ფაქტორი და ამით იქთიოფაუნის საბინადრო გარემოს შეზღუდვის რისკები. თუმცა როგორც   ზემოთ   აღინიშნა   მაქსიმალური   წყალაღება   იმდენად   მცირეა   მოცემულ   კვეთში მდინარის ჩამონადენის მინიმალურ ხარჯებზე რომ, ასეთი ზემოქმედება ძლაზედ უმნიშვნელო იქნება. შესაბამისად წყალაღება ვერ მოახდენს წყლის ბიომრავალფეროვნების საბინადრო არეალის მნიშვნელოვან ცვლილებას.

საერთო ჯამში შეიძლება ითქვას, რომ სამელიორაციო სისტემის პროექტი დამატებით ზეწოლას ვერ   მოახდენს   ფლორისტულ   და   ფაუნისტურ   გარემოზე, რასაც   ერთის   მხრივ   სამუშაო დერეფნის საკმაოდ შესამჩნევი ანთროპოგენური დატვირთვა, ხოლო მეორეს მხრივ სისტემის მიწისქვეშა სტრუქტურა და სამუშაოების მცირე მოცულობა განაპირობებს.

4.8 ნარჩენები

მიწის სამუშაოების დროს ამოღებული მიწის ნარჩენები (ძირითადად ღორღის შემცველი ფენა) მთლიანად გამოყენებული იქნება მილსადენის ტრანშეის შესავსებად, ხოლო რეზერუარის მოსაწყობად ამოღებული გრუნტი მთლიანად გამოყენებული იქნება რეზერუარის კედლების მოსაწყობად. არასახიფათო ნარჩენებიდან წარმოიქმნება შესაფუთი მასალები და საყოფაცხოვრებო ნაგავი. მათი გატანა მოხდება უახლოეს მუნიციპალურ ნაგავსაყრელზე. სახიფათო ნარჩენებიდან შესაძლებელია წარმოიქმნას ნავთობით დაბინძურებული ჩვრები და სხვა საწმენდი მასალები, რომელთა რაოდენობა არ იქნება 3-5 კგ-ზე მეტი. სახიფათო ნარჩენების გატანა მოხდება კონტრაქტორი კომპანიის მიერ, რომელიც ექნება შესაბამისი ნებართვა. საერთო ჯამში შეიძლება ითქვას, რომ პროექტი წარმოქმნილი ნარჩენების მინიმალური რაოდენობით ხასიათდება.

4.9 შესაძლო ვიზუალურ-ლანდშაფტური ცვლილება

ვიზუალურ-ლანდშაფტური ზემოქმედების თვალსაზრსით დადებითი გადაწყვეტილებაა მიწისქვეშა მილსადენის მოწყობა. პროექტის ზემოქმედების ქვეშ არ ექცევა ხე-მცენარეული საფარი. ადგილმდებარეობის რელიეფის გათვალისწინებით მიწის სამუშაოები იქნება ძალზედ მცირე მასშტაბის და იგი განხორციელდება შეზრუდულ ვადებში, ამასთან აღსანიშნავია, რომ საპროექტო დერეფანი არ წარმოადგენს ტურისტული თვალსაზრისით მიმზიდველი ტერიტორიის ნაწილს.

ზემოაღნიშნული გარემოებების გათვალისწინებით შეიძლება ითქვას, რომ პროექტი ვიზუალურ-ლანდშაფტურ ცვლილებას არ გამოიწვევს. სამშენებლო სამუშაოების დასრულების შემდგომ დროებით ათვისებული უბნები დასუფთავდება და მაქსიმალურად დაუბრუნდება პირვანდელ მდგომარეობას.

4.10 ადამიანის უსაფრთხოებასთან დაკავშირებული რისკები

როგორც მშენებლობის, ასევე ექსპლუატაციის პროცესში დაცული იქნება ის სტანდარტები, რაც უზრუნველყოფს პროექტში დასაქმებული ადამიანების და ადგილობრივი მოსახლეობის უსაფრთხოებას. საპროექტო ტერიტორია დაუსახლებელ ადგილებში გადის. პროექტის მცირე მასშტაბის გათვალისწინებით მშენებლობის და ექსპლუატაციის ეტაპზე ადამიანის უსაფრთხოებასთან დაკავშირებული მაღალი რისკები არ არსებობს.
4.11 საქმიანობის მასშტაბი

პროექტი ითვლისწინებს დაახლოებით 0,8 კმ სიგრძის მიწისქვეშა მილსადენის მოწყობას შესაბამისად იგი შეიძლება შეფასდეს, როგორც დაბალი მასშტაბის საქმიანობა, რომელიც არ საჭიროებს განსაკუთრებული გარემოსდაცვითი ღონისძიებების გატარებას.

4.12 არსებულ საქმიანობასთან ან/და დაგეგმილ საქმიანობასთან კუმულაციური ზემოქმედების რისკები

საპროექტო სამელიორაციო სისტემის მოწყობის ეტაპზე ანალოგიური საქმიანობის მშენებლობა ექსპლუატაცია არ იგეგმება შესაბამისად რაიმე სახის კუმულაციური ზემოქმედება მოსალოდნელი არ არის.

რაც შეეხება ექსპლუატაციის ეტაპს, აქ აღსანიშნავია არსებული სამელიორაციო სისტემა, რომლის სათავე ნაგებობის მიერ შექმნილ შეტბორვის არედან მოხდება სარწყავი წყლის აღება, საჭირო რაოდენობის წყლის აღებაზე, მათი სათავე ნაგებობიდან, რომელიც აღებული იქნება ისედაც მელიორაციისთვის განსაზღვრული წყლის წილიდან. (შეთანხმების წერილი საქართველოს მელიორაციასთან იხილეთ დანართში 1)
განსახილველი პროექტი კუმულაციური ზემოქმედების მინიმალურ რისკებს უკავშირდება.

4.13 ბუნებრივი რესურსების გამოყენება

საპროექტო სამელიორაციო სისტემის მოწყობა ადგილობრივი ბუნებრივი რესურსების გამოყენებას არ საჭიროებს. ტრანშეის შესავსებად საჭირო იქნება უმნიშვნელო რაოდენობის ინერტული მასალები, რომელიც შემოტანილი იქნება ადგილობრივი ლიცენზირებული კარიერებიდან.

რაც შეეხება ექსპლუატაციის ეტაპს -  მდინარიდან აღწებული წყლის რაოდენობა ძალზედ მცირეა და პროექტი პრაქტიკულად ვერანაირ ზემოქმედებას ვერ იქონიებს რეგიონის ზედაპირული წყლის რესურსებზე.

4.14 საქმიანობასთან დაკავშირებული მასშტაბური ავარიის ან/და კატასტროფის რისკები 
საპროექტო სამელიორაციუო სისტემა მცირე მაშტაბის ინფრასტრუქტურული ობიექტია და ზოგადად პროექტი მასშტაბურ ავარიას/კატასტროფას არ უკავშირდება. პროექტის განხორციელებისას გათვალისწინებული იქნება არსებული საინჟინრო-გეოლოგიური პირობები და ქვეყანაში მოქმედი ნორმატიული დოკუმენტების მოთხოვნები.

4.15 საქმიანობის თავსებადობა ჭარბტენიან ტერიტორიასთან

საქმიანობის განხორციელების დერეფანი დიდი მანძილით არის დაშორებული ჭარბტენიანი ტერიტორიებიდან. საქმიანობის პროცესში ზემოქმედება მოსალოდნელი არ არის.

4.16 საქმიანობის თავსებადობა შავი ზღვის სანაპირო ზოლთან

საპროექტო ტერიტორია დიდი მანძილით არის მოშორებული შავი ზღვის სანაპირო ზოლიდან და მასზე რაიმე უარყოფითი ზემოქედება გამორიცხულია.

4.17 საქმიანობის თავსებადობა ტყით მჭიდროდ დაფარულ ტერიტორიასთან

საპროექტო ნაგებობის რომელიმე მონაკვეთი ხე-მცენარეულობით დაფარულ ტერიტორიას არ გაივლის. ზემოაღნიშნულიდან გამომდინარე პროექტი არ ითვალისწინებს მერქნული რესურსების გარემოდან ამოღებას.  მიუხედავად იმისა, რომ საპროექტო მილსადენის გარკვეული მონაკვეთები კვეთს სატყეო ფონდის მიწებს, ზემოქმედება ტყითრ მჭიდროდ დაფარულ ტერიტორიებზე მოსალოდნელი არ არის, რადგან ტერიტორიაზე ხეები წარმოდგენილი არ არის.

4.18 საქმიანობის თავსებადობა დაცულ ტერიტორიებთან

საპროექტო ტერიტორიის სიახლოვეს არ გვხდება რომელიმე დაცული ტერიტორია.

4.19 დაგეგმილი საქმიანობის თავსებადობა მჭიდროდ დასახლებულ ტერიტორიასთან 
საპროექტო   სამელიორაციო   სისტემა   მოეწყობა   დაუსახლებელ   ტერიტორიაზე.   უახლოესი დასახლებული პუნქტი სოფ. ხაიში, რომლის დაშორების მანძილი 1.9 კმ-ია, ხოლო სოფელი ნახიდური 1600 მ-ში. ასეთ პირობებში დასახლებული პუნქტის მოსახლეობაზე სხვადასხვა სახის ზემოქმედების ალბათობა მინიმალურია.
აქვე უნდა ავღნიშნოთ, რომ საპროექტო სამელიორაციო სისტემა კვეთს 1 კერძო საკუთრებაში არსებულ მიწის ნაკვეთს.

საპროექტო ტერიტორიაზე და მის მიდებარედ, კერეძოდ მდ. ხრამზე არსებული რეზერუარის შეტბორვის არეალში, მის დასაწყისში და რეზერუარის დამბამდე წყალმომხმარებლები არ ფიქსირდებიან.

პროექტის განხორციელებამდე მოხდება, პროექტის შეთანხმება ყველა დაინტერესებულ პირთან, მათშორის კერძო ნაკვეთის მეპატრონესთან.

4.20 დაგეგმილი საქმიანობის თავსებადობა კულტურული მემკვიდრეობის ძეგლთან

პროექტის განხორციელების ზემოქმედების ზონაში რაიმე კულტურული მემკვიდრეობის ძეგლები არ ხვდება და არც ლიტერატურული წყაროებით არის აღწერილი. შესაბამისად დაგეგმილი საქმიანობის განხორციელების პროცესში კულტურული მემკვიდრეობის ძეგლებზე ზემოქმედების რისკი პრაქტიკულად არ არსებობს. აღსანიშნავია, საპროექტო დერეფნის სპეციფიურობა, რომელიც მდინარის კალაპოტის სიახლოვეს და სახნავ სათეს ტერიტორიებზე გადის.  ამ ტერიტორიებზე განამარხებული არქეოლოგიური ძეგლების არსებობის ალბათობა ძალზედ დაბალია.

4.21 ტრანსსასაზღვრო ზემოქმედება

საქმიანობის განხორციელების ადგილი დიდი მანძილით არის დაშორებული სახელმწიფო სასაზღვრო ზოლიდან. საქმიანობის სპეციფიკის, მასშტაბების და ადგილმდებარეობის გათვალისწინებით ტრანსსასაზღვრო ზემოქმედებას ადგილი არ ექნება.

5 ძირითადი დასკვნები

· პროექტი გულისხმობს სამელიორაციო სისტემის მოწყობას, მათშორის მიწისქვეშა მილსადენის 5 ჭის და 1 სატუმბოს, მილსადენის სიგრძე იქნება დაახლოებით 800 მ, ხოლო ასათვისებელი დერეფნის სიგანე - 0,5 მ;
· პროექტის განხორციელება აუცილებელია მიმდებარე ტერიტორიაზე სახნავ-სათესი მიწების სრულად მორწყვისთვის, რომელიც თავის მხრივ საგრძნობლად გაზრდის მიწაზე მოსავლიანობას, როგორც ერთწლიან, ასევე მრავალწლიან კულტურებზე;

· საპროექტო სარწყავი სისტემის დერეფანი არ კვეთს ზედაპირული წყლის ობიექტს და სხვადასხვა მნიშვნელოვან კომუნიკაციას;

· სამელიორაციო სისტემის მიერ საპროექტო წყალაღება შეადგენს მოცემულ კვეთში მდინარის მინიმალური ჩამონადენის მხოლოდ 0,5%-ს. შესაბამისად პროექტი საგულისხმო ზემოქმედებას ვერ მოახდენს მდინარის ჰიდროლოგიაზე და იგი პრაქტიკულად სრულად შეინარჩუნებს არსებულ სანიტარულ, ეკოლოგიურ და სოციალურ მნიშვნელობას;

· ჩატარებული საინჟინრო-გეოლოგიური კვლევებით საპროექტო დერეფანში საშიში გეოდინამიკური პროცესების განვითარების ნიშნები არ გამოვლენილა. დერეფანი ვარგისია სამშენებლო სამუშაოების ჩასატარებლად, ხოლო მიწის სამუშაოები არ იქნება მასშტაბური;

· საპროექტო დერეფანში არ გვხდება ხეეები ტერიტორიაზე მხოლოდ წარმოდგენილია ბალახეული და ბუჩქოვანი საფარი. ტერიტორია წარმოადგენს დაბალი ღირებულების ჰაბიტატს. არსებულ პირობებში პროექტის განხორციელების შედეგად ცხოველებზე დამატებითი ზემოქმედების (როგორც პირდაპირი, ასევე ირიბი ზემოქმედება) ალბათობა მინიმალურია;

· მილსადენის მიწისქვეშ განთავსება მნიშვნელოვნად ამცირებს, ვიზუალურ- ლანდშაფტური ზემოქმედების მნიშვნელობას და ადამიანის უსაფრთხოებასთან დაკავშირებულ რისკებს;

· სამშენებლო სამუშაოები გაგრძელდება მცირე პერიოდის განმავლობაში. პროექტი არ საჭიროებს ახალი სამშენებლო ბანაკის შექმნას და ტექნიკის ინტენსიურ გამოყენებას, რაც ამცირებს ემისიების და ხმაურის გავრცელების, ასევე წყლის/ნიადაგის დაბინძურების რისკებს;

· საქმიანობის განხორციელებით კუმულაციური ზემოქმედება მოსალოდნელი არ არის.

6 დანართები

6.1 დანართი 1 შეთანხმების წერილი საქართველოს მელიორაციასთან

6.2 დანართი 2 საპროექტო ტერიტორიის გრძივი პროფილი

